
Tathingalaneli ki Ngudradrekai

Kuaku kacalrisianaku ka Ngudradrekai, kay cekele ki Ngudradrekai,
yatalilregelrege palraelre lakathariri turamuru, ku lacekele maramaramau,
mabula ku kadaengane, alrivilrivi ku acilai, sangualreme ku saseverane,
makialibalibake ku laumaumase, mademele ku cekele.

Kay cekele ki Ngudradrekai tai mangeale si Irima, lakay Iripelaelaku,
amani kay swa Lraudru, laka swa Kucapungane, swa Vedali, swa
Kabalelradhane, swa Kudrengere, swa Takiurathane, swa Kingdalruane, swa
Iziuci. kay swa kabiceacelrake lakamani kay swa Kingdavange, swa
Punugu, sutaruladrekane, kay swa talitalrauane lakamani kay sutarumake,
swa kalruane.

Kay Ngudradrekai yakai ku talialalai si lakaukaulu, lamakaela ku
nagane Ki talialai si lakaukaulu, ku tasu naganaganane lini, la kay sia
salrabuaku laka lakaukaulu. kay Ngudradrekai, twakucingalre ki Irigu la
kisamula madu makanaelre, nau tara sicivare ku Irigu amia madu, alaiyasi
karidaresu lailai lai sicivaresu ku kuka, padavathane, thiathiu, kay civare
laka Irigu ki maridare lailai, luka tarapapanasu, la ngulrimangasu ku

valisane lai sicivaresu ku Irigu ku bariangalai.

Kay Ngudradrekaii ki caicaili, yakaiy ku tangidrakakalune Ki
kinaucekelane, la isadramadu ku aungungane patulre, la kipaelre madu
tulrisisi, ngiatalaisi ku tauvailekete, ngiadulathe ku langu kathabarane ki kay
tangidrakakalane, wasarare madu ku ngialribate ku cayli la tulrisi madu,
kidresenge ki bavane ku cayli la tara capi madu, la kane ku capi makanaelre,
asiluiyane kikay capi yakay adringi ki capi ku subulrubulru ki Twaumasese,

ku sapulrekemane ki abake si kinaumasane.

